
BASKAL FRA FERHAN

Fil-Bibbja naqraw illi “qalb ferhana taghti s-sahha, ruh imnikkta tmewwet il-gisem” (Prov
17:22). Ma nahsibx li din hija xi verita rivelata minn Alla, imma l-bniedem jitghallimha mill-
esperjenza. Fil-fatt, id-dwejjaq, in-niket u d-dizgwid itaqqlulna 1-hajja; imma meta nkunu
kuntenti, il-ferh mhux biss jimliena bil-hajja u l-energija, imma jistimulana biex nagsmu din
il-kuntentizza mal-ohrajn. Ghalhekk nifhem ukoll ghaliex il-bniedem, partikularment il-
bniedem tal-lum, hafna drabi jinfixel ghax ma jafx x’jagbad jaghmel biex jikseb ferh li jtul u
mhux itirlu f’hakka t’ghajn.

Ghalhekk ghandu jinzlilna balzmu l-kliem ta’ Gesu li jghidilna: “Ghidtilkom dan biex il-ferh
tieghi jkun fikom u biex il-ferh taghkom ikun shih” (Gw 15:11). Din hija tassew bxara tajba.
L-Iben ta’ Alla sar bniedem biex jghinna nkunu ferhanin. Is-sigriet ta’ dan il-ferh li joffri
Ges jinsab f’dak li galilna — fi kliem iehor fil-Vangelu. Il-Vangelu ta’ Gesti huwa ghajn ta’
ferh. Ftit ilu 1-Papa Frangisku tana kitba importanti hafna bl-isem II-Ferh tal-Vangelu. Dan
id-dokument tant hu sabih li ma nehdiex nirrakkomanda lil kulhadd biex jaqrah. Fi kliem il-
Papa, il-Vangelu huwa “xmara ta’ ferh” (5). Dan il-Vangelu, li ghalina 1-Insara huwa 1-ktieb
tal-hajja tant li mieghu nikkonfrontaw 1-ghemil taghna, huwa r-ricetta tal-ferh veru.

Dan il-ferh huwa garantit, ghax min jifli 1-Vangelu jasal biex jaghraf lil Alla u jiltaga’ mal-
persuna ta’ Geslt Kristu. Ghax kif jghid Santu Wistin, il-qalb tal-bnedmin ma ssibx mistrieh
jekk mhux meta ssib lil Alla. Ghalkemm ahna l-bnedmin nithabtu, niehdu inizjattivi u
naghmlu progetti, xejn ma hu sejjer jaghtina sodisfazzjon li jibga’ jekk Alla ma jkunx parti
mill-programmi ta’ hajjitna. Fil-fatt, jekk tistaqsuni x’inhu l-aktar li jinkwetani bhala raghaj
spiritwali, nghidilkom li nibza’ li llum ma ghadniex inqajmu d-domanda dwar Alla: Fejn hu
Alla u min hu Alla? Ninkwieta meta nara li 1-generazzjoni li tielgha qged titlef il-gost u 1-
interess f’Alla u ghalhekk qged tittraskura li taghmel mistogsijiet dwar Alla. Ghal dawk li ma
jistagsux dwar Alla u ma ghandhomx interess f’Gesu, il-Vangelu jsir sett ta’ obbligi li
jxekklu flok jehilsu, jew kitba fost 1-ohrajn (u allura nagghu fir-relattivizmu) jew ittra mejta.

Ahna ngarrbu I-ferh tal-Vangelu meta naghmlu l-esperjenza tal-imhabba; ma nistghux inkunu
ferhanin jekk ma nkunux mahbubin u jekk ma nafux inhobbu. Fil-fatt, il-Vangelu jurina li
ahna mahbubin minn Alla u fl-istess waqt jindikalna b’liema mhabba ghandna nhobbu lill-
proxxmu taghna. Gesl nnifsu jghidilna li jekk inharsu l-kmandamenti tieghu, nibqghu fi
mhabbtu u nkunu ferhanin (ara Gw 15:10). Dawn “il-kmandamenti” la huma I-ligi ta’ Mosé
u lanqas il-mijiet ta’ precetti li holqu l-awtoritajiet religjuzi, imma huma tnejn: 1i wiehed
ihobb lil Alla b’qalbu kollha, b’ruhu kollha u b’sahhtu kollha, u li jhobb lill-proxxmu tieghu
bhalu nnifsu.

[llum geghdin infakkru 1-mija u hamsa u ghoxrin anniversarju minn meta Fra Baskal Farrugia
dahal fl-Ordni tal-Patrijiet Kapucc¢ini. Fuq il-bieb ta¢-cella tieghu f’dan il-kunvent, Fra
Baskal kellu miktub is-sentenza mill-ktieb tal-Proverbji li semmejt aktar ’il fuq, jigifieri li
“qalb ferhana taghti s-sahha, ruh imnikkta tmewwet il-gisem”. Meta nqis li Fra Baskal
ghadda I-bicca 1-kbira mis-sebgha u erbghin sena ta’ hajja religjuza b’din is-sentenza ma’



wiccu, ma nkunx nesagera jekk nghid li kull darba li jilmahha kien igedded 1-impenn tieghu
biex irawwam fih il-ferh tal-Vangelu. L-istess sejha religjuza tieghu kienet sejha ghall-ferh.
Fil-fatt, kif nagraw f’Ittra Appostolika li kiteb dan l-ahhar lill-persuni kkonsagrati, il-Papa
Frangisku jghid li dawk ikkonsagrati huma msejha biex jaghmlu esperjenza u biex juru li Alla
kapaci jimla lil gqalbna u jaghmilna ferhanin minghajr ma jkollna I-htiega li nfittxu I-ferh
bnadi ohra (2.1).

Bhal f’kull storja ta’ persuna religjuza, il-hajja ta’ Fra Baskal kienet mixja wara Gesti u ma’
Gestl. Baskal mar wara Gesu ghax hassu msahhar mill-gmiel tieghU. Is-sejha religjuza
offrietlu 1-possibbilta li permezz tal-kunsilli evangelici huwa sar jixbah lil Kristu fqir, safi u
ubbidjenti. Din il-mixja huwa mxieha bil-ferh u wasslitu ghall-ferh ghax sab lil Alla. Fil-
fatt, dawk li kienu midhla ta’ Fra Baskal, kienu jaraw fih il-bniedem ta’ Alla. Min jafu jghid
li “is-serenita kienet tiddi fuq wiccu”. Il-qofol tal-hajja religjuza ma huwiex l-appostolat
imma n-namur ma’ Gest Kristu. Mhux ta’ b’xejn li Fra Baskal kien jghaddi hin twil fil-
prezenza ta’ Gesti Ewkaristija. Kif jinnota 1-Papa Frangisku, ma jistax ikun hemm “dixxiplu
mdejjaq”, ghax inkella dan ikun ifisser li d-dixxipulat ta’ Gesii huwa xi haga tad-dwejjag;
meta l-verita hija I-kontra — min jitwahhad ma’ Gest Kristu, jagsam mill-ferh divin tieghU.

I1-Papa Frangisku jghid li 1-ferh tal-Vangelu jinbidel fil-ferh tal-missjoni. Min ghandu I-ferh
veru (lil Alla), ma jafx izommu ghalih imma jikkomunikah mal-ohrajn. Dan narawh ukoll
fil-hajja ta’ Fra Baskal. Huwa kellu diversi hidmiet fl-Ordni — kien kok, infermier, purtinar,
sagristan u cirkatur. I¢-cirka kienet hafna ghal galbu, u sajf u xitwa kien johrog fit-toroq
ihabbat il-bibien biex jittallab il-karita. Huwa kien japprofitta minn dawn il-kuntatti kemm
biex jitkellem man-nies dwar Alla u kemm biex jaghmel karita mal-foqra. Il-fantasija
karitattiva tieghu kienet kbira, tant li wiehed minn shabu, Patri Gjacintu, jghid li “mal-morda
Fra Baskal kien veru omm”.

Bhal Missieru San Frangisk, Fra Baskal kien jaf li 1-ferh perfett (perfecta Ietitia) kien igarrbu
meta xi hadd kien jumiljah imma hu jibga’ seren u kalm. Darba I-Gwardjan tieghu sabu ged
jahsel hwejgu f’post fejn ma kienx suppost ikun u tah hasla mhux hazin; imma Fra Baskal
baga’ sieket u obda.

Filwaqt li nitolbu lil Alla biex jaghtina dan id-don tal-ferh, nitolbuh ukoll biex il-Knisja
taghna tibga’ tgawdi 1-prezenza tar-religjuzi li huma ikona hajja ta’ dan is-sigriet: li I-ferh
veru jigi mill-Vangelu u 1-ghagda taghna ma’ Alla.



